
Tibbi xidmətdə yeni mərhələ
Hədəf hər kəsin əlçatanlığını təmin etməkdir

Son illər Azərbaycan səhiyyə sahəsində yeni mərhələyə qədəm qoyub, 
beynəlxalq təcrübə və tendensiyalar uğurla tətbiq olunur, müxtəlif islahatlar 
həyata keçirilir, tibb müəssisələrinin həm maddi-texniki bazası gücləndirilir, 
həm də kadr potensialının inkişaf etdirilməsi, ölkəmizdə və xaricdə təhsil 
almış peşəkar kadrların səhiyyəmizə qazandırılması istiqamətində ardıcıl 
işlər həyata keçirilir. Təbii ki, bütün bunlar da Azərbaycan vətəndaşının 
keyfiyyətli və əlçatan tibbi xidmət almasını hədəfləyir. 

Azərbaycan Respublikasının Preziden-
ti cənab İlham Əliyevin rəhbərliyi, Birin-
ci-vitse prezident Mehriban xanım Əliye-
vanın xüsusi diqqətilə ölkəmizdə ən müasir 
tələblərə cavab verən səhiyyə infrastruktu-
runun yaradılması, yeni xəstəxanaların ti-
kilməsi, mövcud tibb ocaqlarının yenidən 
qurulması prosesi geniş vüsət alıb. Səhiyyə 
islahatlarının mühüm istiqaməti olan tibb 
müəssisələri şəbəkəsinin və strukturun tək-
milləşdirilməsi ilə bağlı həyata keçirilən 
məqsədyönlü tədbirlər nəticəsində əhalinin 
sağlamlığının qorunmasında və tibbi xid-
mətin keyfiyyətinin yaxşılaşdırılmasında 
mühüm uğurlar əldə edilib. 

Elə 2020-ci ildən etibarən ölkədə mər-
hələli şəkildə tətbiq edilən icbari tibbi sı-
ğorta sistemi də əhalinin səhiyyə xidmət-
lərinə çıxışını genişləndirmək məqsədi 
daşıyır. Tibbi Ərazi Bölmələrini İdarəetmə 
Birliyinin (TƏBİB) yaradılması da bu kon-
sepsiyanın davamıdır. TƏBİB Azərbay-
can Respublikası Prezidentinin 2018-ci il 
20 dekabr tarixli 418 nömrəli fərmanına 
əsasən yaradılıb, fəaliyyətinin əsas məqsə-
di tabeliyində olan tibb müəssisələrində 
tibbi xidmətlərin təşkilini təmin etməkdən 
və tibbi xidmətlərin keyfiyyətinin yüksəl-
dilməsi üçün tədbirlər görməkdən ibarət-
dir. TƏBİB tibb müəssisələrinin fəaliyyəti-
ni icbari tibbi sığorta sisteminin tələblərinə 

uyğunlaşdırır, vətəndaşlara tibbi xidmətlər, 
əsasən, icbari tibbi sığorta üzrə Xidmətlər 
Zərfi çərçivəsində göstərilir. Hazırda 3315 
sayda tibbi xidmət əhaliyə ödənişsiz əsas-
larla icra olunur. İcbari tibbi sığorta təmi-
natına alınmış tibbi xidmətlərin 90 faizdən 
çoxunun TƏBİB-in tabeliyində olan tibb 
müəssisələrində icra edilməsi mümkündür. 

TƏBİB-in yarandığı ötən 6 ilə nəzər 
saldıqda müşahidə etmək mümkündür ki, 
ilk illəri çətin və məsuliyyətli dövrlərə 
təsadüf edib. Dünyanı cənginə alan CO-
VID-19 pandemiyası ilə mübarizədə, daha 
sonra 44 günlük Vətən müharibəsində tibbi 
xidmətlərin uğurlu təşkili kimi məsul və-
zifələr uğurla icra edilib.

COVID-19 pandemiyası dövründə 
pasiyentlərin stasionar müalicəsi məqsə-
dilə 33 tibb müəssisəsi ayrılıb və ümumi 
xəstələrin 90 faizinin müalicəsi TƏBİB-in 
tabeli tibb müəssisələrdə həyata keçirilib.

Vətən müharibəsi zamanı isə TƏBİB-in 
tabeliyində olan 6 050 çarpayılıq 43 tibb 
müəssisəsi və 720 tibb işçisini əhatə edən 
120 briqada cəbhə bölgəsinə cəlb edilib və 
tibbi xidmətin 80 faizi TƏBİB tərəfindən 
həyata keçirilib. 

Bu gün isə işğaldan azad olunun, yeni 
qurulan yaşayış məntəqələrində əhalinin 
tibbi xidmətə əlçatanlığını təmin etmək 
məqsədilə yeni tibb müəssisələri yaradılıb 
və bu proses plana uyğun formada davam 
etdirilir. 

Azərbaycan Respublikasının Prezi-
denti cənab İlham Əliyevin tapşırıqları-
na uyğun olaraq, işğaldan azad olunmuş 
ərazilərdə fəaliyyət göstərən qurumların 
əməkdaşlarına, eləcə də məskunlaşan əha-
liyə təxirəsalınmaz tibbi yardım göstəril-
məsi və digər səhiyyə xidmətlərinin təşkili 
məqsədilə zəruri tədbirlər görülür. 

Ən müasir tələblərə cavab verən səhiy-
yə ocaqlarının inşası işğaldan azad olunan 
ərazilərin dirçəldilməsi istiqamətində hə-
yata keçirilən kompleks abadlıq-quruculuq 
işlərinin mühüm tərkib hissələrindən biri-
dir. İşğaldan azad edilən ərazilərdə tibbi 
xidmətlərin təşkili işləri də sürətlə həyata 
keçirilir. 

Hazırda işğaldan azad edilən torpaqla-
rımızda Ağalı, Hadrut, Cəbrayıl, Laçın, Ta-
lış, Füzuli, Xocalı ailə sağlamlıq mərkəz-
ləri Şuşa, Zəngilan, Ağdam modul tipli 
xəstəxanalar, Ağdərə xəstəxanası, Xankən-
di poliklinikası fəaliyyət göstərir. 

Son illər Azərbaycanda səhiyyədə 

mərkəzləşdirmə, maliyyə hesabatlılı-
ğı, laboratoriya və mobil xidmətlər kimi 
sahələrdə önəmli irəliləyişlər əldə edilib.

Bu istiqamətdə həyata keçirilən isla-
hatlar və rəqəmsal transformasiya, tibb 
müəssisələrinin səmərəli idarəetmə poten-
sialını gücləndirir, əhali üçün daha əlçatan 
və balanslı səhiyyə xidmətləri təmin edir. 

Hazırda dövlət tibb müəssisələrində 
dəyəri kifayət qədər yüksək və mürəkkəb 
orqan transplantasiyası əməliyyatları da 
uğurla icra edilir. Azərbaycan Respublikası 
Nazirlər Kabinetinin 2021-ci il 20 avqust 

tarixli 235 nömrəli Qərarı ilə təsdiq edil-
miş “Donor orqanların götürülməsi, hazır-
lanması, saxlanması, daşınması, idxalı və 
ixracını həyata keçirən tibb müəssisələ-
rinin Siyahısı”nda dəyişiklik edildikdən 
sonra dövlət tibb müəssisəsi olan Yeni Kli-
nika da (qaraciyər, böyrəklər) bu siyahıya 
daxil edilib.

Yeri gəlmişkən, Cənubi Qafqazın ən 
nəhəng tibb müəssisəsi olan Yeni Kli-
nikanın möhtərəm Prezidentimiz İlham 
Əliyevin birbaşa dəstəyi ilə Almaniyanın 
“Sana Hospital Group” brendindən istifadə 
hüququ əldə etməsini son illər əldə edilən 
uğurların davamı kimi qeyd etmək olar. 

Yüksək nailiyyətlərdən biri də Cənu-
bi Qafqazda ilk dəfə olaraq Yeni Klinika 
üçün beynəlxalq nüfuza malik HIMSS 
təşkilatının EMRAM 6 akkreditasiya ser-
tifikatı əldə etməsidir. Sözügedən sertifikat 
rəqəmsal xəstəxana standartlarını ən üst 
səviyyədə tətbiq edə bilən tibb müəssisələ-
rinə təqdim edilir. Bu sertifikatın əldə edil-
məsi üçün icra edilən layihə çərçivəsində 
Yeni Klinikada iş prosesində önəmli texno-
loji yeniliklər həyata keçirilib.

Ötən müddət ərzində Azərbaycan 
Respublikasının Prezidenti cənab İlham  
Əliyevin birbaşa iştirakı ilə Abşeron Ra-
yon Mərkəzi Xəstəxanası, Yeni Klinika, 
Qəbələ Rayon Mərkəzi Xəstəxanası, 2 
saylı Sumqayıt Şəhər Xəstəxanası kimi bö-
yük müəssisələr istifadəyə verilib. Hazır-
da həmin müəssisələr əhalinin keyfiyyətli 
tibbi xidmətə əlçatanlığının artırılmasında 
önəmli rol oynayırlar. 

Bakının ən məşhur xəstəxanalarından 
olan Kliniki Tibbi Mərkəz, Sabunçu Tibb 
Mərkəzi əsaslı təmir olunub, modernləşib, 
Respublika Klinik Xəstəxanası, Nərima-
nov Tibb Mərkəzində isə tam əsaslı təmir 
işləri aparılır. 

İnvaziv-kardioloji əməliyyatların icra 
olunduğu Lənkəran, Şirvan, Şəki ürək 
mərkəzləri yaradılıb və bu gün fəaliyyət-
lərini uğurla davam etdirirlər. Bu mərkəz-
lərdə invaziv kardiologiya, invaziv aritmo-
logiya, ürək-damar cərrahiyyəsi, koronar 
angioqrafiya, koronar angioplastika, pe-
rikardiosentez kimi kardioloji xidmətlər, 
eləcə də Maqnit Rezonans Tomoqrafiyası 
(MRT) və Kompüter Tomoqrafiyası (KT) 
kimi radioloji xidmətlər göstərilir. Eyni 
zamanda Quba Rayon Mərkəzi Xəstəxa-
nasının nəzdində zəruri kadr potensialına 
və infrastruktura malik Regional Travma-

toloji Mərkəz yaradılıb. Mərkəz tərəfindən 
Quba, Xaçmaz, Qusar, Şabran və Siyəzən 
rayonlarının əhalisinə ixtisaslaşdırılmış 
tibbi xidmət, həmçinin müvafiq profil üzrə 
mürəkkəb klinik hallar zamanı regionun 
tibb müəssisələrinə konsultativ-diaqnostik 
yardım göstərilir.

TƏBİB-in tabeliyində Respublika Pe-
diatriya Mərkəzi yaradılıb. Mərkəz bu 
sahədə fəaliyyətin səmərəliliyinin artırıl-
ması, uşaq əhalisinin müalicə diaqnostika 
prosesinin vahid mərkəzdə təkmilləşdiril-
məsi, yeni xidmət növlərinin yaradılması 
məqsədilə yaradılıb. 

Bundan əlavə, vərəm əleyhinə müba-
rizə xidmətinin təşkili, idarəetmə və koor-
dinasiya işinin optimallaşdırılması, əhali 
arasında vərəm və ağciyər xəstəliklərinin 
profilaktikası, vaxtında aşkarlanması, di-
aqnostikası və müalicəsi üzrə tədbirlərin 
keyfiyyətinin yüksəldilməsi, vərəm əley-
hinə müəssisələrin infrastrukturundan 
səmərəli istifadə edilməsi, əhaliyə göstə-
rilən tibbi xidmətlərin keyfiyyətinin daha 
da yaxşılaşdırılması məqsədi ilə "Ağciyər 
Xəstəlikləri Mərkəzi" publik hüquqi şəxs 
yaradılıb.

Görülən işlər sırasında 100 ildən çox 
tarixi olan təcili və təxirəsalınmaz tibbi 
yardım stansiyalarının yenidən təşkil olun-
ması xüsusi əhəmiyyət daşıyır. Bakı Şəhər 
Təcili və Təxirəsalınmaz Tibbi Yardım 
Stansiyası, “113” Təcili və Təxirəsalınmaz 
Tibbi Yardım Stansiyası, Təcili və Təxirə-
salınmaz Tibbi Yardım Stansiyasının Avto-
bazasının fəaliyyəti optimallaşdırılaraq bir 
mərkəzdə - “Respublika Təcili və Təxirə-
salınmaz Tibbi Yardım Mərkəzi” pub-
lik hüquqi şəxsin qismində birləşdirilib. 
Mərkəzin yaradılmasında məqsəd xidmət 
keyfiyyətinin beynəlxalq səviyyəyə yük-
səldilməsi, təcili və təxirəsalınmaz tibbi 
yardım xidməti göstərən əməkdaşların bi-
lik və bacarıqlarının eyni dərəcədə artırıl-
ması, vahid standartlar əsasında iş prinsipi-
nin, eləcə də təcili və təxirəsalınmaz tibbi 
yardım xidmətinin vahid sistem şəklində 
qurulmasıdır.

Keyfiyyətli, əlçatan təcili və təxirəsa-
lınmaz tibbi yardım xidmətini təşkil edə 
bilmək üçün ambulansların və müvafiq 
olaraq briqadaların miqdarı əhali sayını 
nəzərə almaqla optimallaşdırılır. Ötən il 
yeni müasir tibbi avadanlıq komplekslə-
ri ilə təchiz olunmuş 80 ədəd təcili tibbi 
yardım avtomobili satın alınıb. Həmin av-
tomobillər texniki spesifikasiyasına görə 
sadə, differensiallı, standart və reanimobil 
təcili tibbi yardım maşınları olub. 

Rəqəmsallaşma sahəsində aparılan 
işlər də daim diqqət mərkəzindədir. Azər-
baycan Respublikasının Prezidenti cənab 
İlham Əliyevin 2023-cü il avqustun 1-də 
imzaladığı “Dövlət orqanları arasında 
sənəd mübadiləsinin elektronlaşdırılması 
haqqında” fərmana əsasən dövlət orqan-
larında kargüzarlığın aparılması sahəsində 
qabaqcıl informasiya və kommunikasiya 
texnologiyalarından istifadə olunmaqla 
“kağızsız hökumət”ə keçid prosesi sürət-
ləndirilib, rəqəmsal idarəçilik tətbiq olun-
mağa başlayıb. 

Vətəndaşlar üçün tibbi xidməti daha 
çevik və əlçatan etmək üçün TƏBİB-in ta-
beliyində olan bütün tibb müəssisələrində 
elektronlaşma və informasiya texnologi-
yalarının tətbiqi uğurla həyata keçirilir. Bu 
sahədə aparılan işlərin tərkib hissəsi kimi 
“İşə qəbul olunanlar üçün”, eləcə də “Sü-
rücülüyə yararlı olmaq barədə” tibb arayış-
lar elektronlaşdırılıb. 

2024-cü ilin may ayının 1-dən etibarən 
hər iki tibbi arayışı elektron formada tibb 
müəssisələrindən rahat və operativ şəkildə 
əldə etmək mümkün olub. Bu ilin mayın 
1-dən etibarən tibb müəssisələri “e-bülle-
ten” sisteminə keçib. 

Onlayn növbə sisteminin qurulması da 
önəmli addımlardandır. Layihənin tətbiqi 
xaos və qarışıqlığın minimuma enməsinə, 
iş prosesinin sürətlənməsinə, effektivliyin 
artmasına, tibb müəssisəsində xeyli sayda 
insanın toplanmaması nəticəsində məm-
nuniyyətin artmasına, tibb müəssisəsinin 
reputasiyasına müsbət təsir edib. İşə qəbul 
prosesinin vahid platforma üzərindən hə-
yata keçirilməsi məqsədilə İşə qəbul mo-
dulu qurulub, mərkəzləşmiş vahid sistem 
yaradılıb. Sistemin əsas funksionallığı tibb 
müəssisələrinə aid vakansiyaların vahid 
mərkəzi sistem üzərindən paylaşılaraq işə 
qəbulun sürətləndirilməsi və əlçatanlığın 
asan şəkildə təmin edilməsidir. 

Tibb müəssisələrinin idarə edilməsi, 
tibbi xidmətlərin təşkili və keyfiyyətinin 
yüksəldilməsi, həmçinin tibb müəssisələ-
rinin fəaliyyətinin icbari tibbi sığorta 
sisteminin tələblərinə uyğunlaşdırılması 
istiqamətlərində bir sıra ölkələrlə əmək-
daşlıq edilir, həmin ölkələrin təcrübəsi öy-
rənilir və tətbiqi imkanları araşdırılır.

Xüsusilə vurğulamalıyam ki, tibb sahə-
sinin mövcud maliyyələşmə mexanizmlə-
rini yeni iqtisadi əsaslarla tətbiq etmək 
yolu ilə əhaliyə göstərilən tibbi xidmətlə-
rin səviyyəsinin artırılmasına nail olmaq, 
tibbi yardımın keyfiyyətinə, pasiyentlərin 
hüquqlarının qorunmasına nəzarət mexa-
nizmlərini təkmilləşdirmək və əhalinin 
sağlamlığının etibarlı qorunması Azərbay-
can hökumətinin əsas məqsədlərindəndir. 

Vüqar QURBANOV,  
Tibbi Ərazi Bölmələrini İdarəetmə 

Birliyinin icraçı direktoru 

Avrasiyada çağdaş  
sabitliyin 3 dayağı 

(əvvəli 1-ci səhifədə)

Üçtərəfli əlaqələrin inkişaf dinami-
kasının ümumi mənzərəsi bunu deməyə 
əsas verir ki, Azərbaycan–Çin, Azərbay-
can–Qazaxıstan münasibətləri tarixinin ən 
yaxşı dövrünü yaşayır. Təsadüfi deyil ki, 
Prezident İlham Əliyev bu ölkələri Azər-
baycanın strateji tərəfdaşları adlandırır.  

Azərbaycanın Mərkəzi Asiya dövlət-
ləri ilə münasibətlərinə qarşılıqlı faydalı 
əməkdaşlıq, eləcə də ölkəmizin Pekinin 
“Bir kəmər, bir yol” layihəsində iştirakı-
na məhz bu prizmadan baxmaq və dəyər-
ləndirmək lazımdır. Bakının regional və 
beynəlxalq təşəbbüslərini yüksək qiymət-
ləndirən Pekinin Azərbaycanla siyasi-iqti-
sadi əlaqələrin inkişafına yönəlmiş konkret 
addımlar atması xüsusi qeyd olunmalıdır.

Bu barədə XQ-yə açıqlama verən si-
yasi icmalçı Tofiq Abbasov hesab edir ki, 
regional sabitliyin bütün dirəklərinin möh-
kəm bünövrəyə mailk olması zəruri şərtdir: 
“Bu sabitliyə xələl gətirmək istəyənlər nə 
bölgədə, nə də Avrasiya məkanındadır. 
Onlar uzaqlarda, Avropa dairələrində neo-
imperialist və neomüstəmləkəçi qüvvələr-
dir. Bu qüvvələrə lazım olan yeganə şey 
bölgəmizdə sabitliyin olmamasıdır. Onlar 
görəndə ki, Azərbaycan, Qazaxıstan və 
Çin öz aralarında strateji tərəfdaşlıq saziş-
ləri imzalayırlar, götürdükləri öhdəliklərə 
hörmətlə yanaşır və bu istiqamətdə konkret 
addımlar atırlar, bu, onları qayğılandırır. 
Çünki sabitlik şəraitində özlərinin məkrli 
planlarını reallaşdıra bilmirlər”.

Siyasi ekspert bölgənin, Avrasiyada sa-
bitliyin təməl sütunlarını yaradanların bey-
nəlxalq əməkdaşlığa, xarici investisiyala-
rın axınına müsbət yanaşdıqlarına diqqəti 
yönəltdi: “Gəlsinlər hamı tərəfindən qəbul 
olunmuş qaydalarla, prosedurlarla fəaliy-
yət göstərsinlər. Məgər Fransanın, ABŞ-ın 
şirkətləri Azərbaycanda fəaliyyət göstər-
mirlər? İşləyirlər. Amma burada işləyərək, 
həm də Bakının, regiondakı tərəfdaşları-
mızın qanlarını qaraltmağa çalışırlar. Bu 
zaman hansısa demokratik normalar, insan 
haqları bəhanə gətirilir. Açıq deyək ki, əgər 
Çin böyük potensiala malik olmasaydı, onu 
çoxdan problemlər girdabına salmışdılar”. 

***           
Yeri gəlmişkən, Çin Xalq Respublika-

sının (ÇXR) Sədri Si Cinpinin Qazaxıstana 
üç gün bundan əvvəlki rəsmi səfəri media-
nın gündəmindən düşməyən mövzulardan-
dır. İki ölkənin nümayəndə heyətlərinin 
üzvləri energetika, aerokosmik, rəqəmsal-
laşma, gömrük tənzimlənməsi, kənd təsər-
rüfatı, elektron ticarət, turizm, əqli mülkiy-
yət, enerji sektorunun inkişafı sahələrində 
əməkdaşlığı əhatə edən sənədlər müba-
diləsi aparıblar. Bundan əlavə, hökumət-
lərarası səviyyədə investisiyaların təşviqi 
və qarşılıqlı qorunması, texniki-iqtisadi 
əməkdaşlıq haqqında sazişlər imzalanıb. 
İyunun 17-də Qazaxıstanın paytaxtı Asta-
nada keçirilən İkinci Mərkəzi Asiya–Çin 
Sammitində regionun beş ölkəsi – Qazaxıs-
tan, Özbəkistan, Qırğızıstan, Tacikistan və 
Türkmənistanın liderləri, həmçinin Çin 
Xalq Respublikasının sədri Si Cinpin işti-
rak ediblər. Sammitin yekunlarına dair As-
tana Bəyannaməsi qəbul edilib və  “Əbədi 
dostluq, mehriban qonşuluq və əməkdaşlıq 
haqqında” Müqavilə imzalanıb.

Mərkəzi Asiya ölkələri ilə Çinin gələ-
cəyə yönəlik əməkdaşlıq layihələri göz 
qabağındadır. Çin liderinin Qazaxıstana 
rəsmi səfəri iki ölkə arasında dostluğun 
canlı nümayişi olmaqla yanaşı, həm də 
Mərkəzi Asiyanın qlobal təhlükəsizlik və 
əməkdaşlıq arxitekturasında artan rolunun 
mühüm geosiyasi siqnalıdır. Qazaxıstan 
Prezidentinin Si Cinpini böyük dövlət xa-
dimi və beynəlxalq arenada yüksək nüfuza 
malik müdrik lider kimi xarakterizə etməsi 
diqqətdən yayınmadı. Bu zaman Kasım-Jo-
mart Tokayev Çinin özünəməxsusluğu ilə 
sosializm  quruculuğunda əldə etdiyi uğur-
lardan məmnunluğunu ifadə edib.

***
Bu məqamda bir il üç ay əvvələ qayı-

daraq, bir əlamətdar hadisəni xatırlatmaq 
istərdik. 2024-cü il martın 11-də Prezidenti 
İlham Əliyev və onun qazaxıstanlı həmka-

rı Kasım-Jomart Tokayev Çinin Siyan ter-
minalından Bakının Abşeron stansiyasına 
konteyner qatarının gəlişi mərasimini vi-
deobağlantı ilə izlədilər. Konteyner qatarı-
nın Çinin Sian şəhərində istismara verilmiş 
Qazaxıstana məxsus Nəqliyyat-Logistika 
Mərkəzi tərəfindən yola salınması Orta 
Dəhlizin bütün iştirakçıları üçün böyük 
əhəmiyyət kəsb edir. Altmış bir kontey-
nerdən ibarət qatar uzunluğu 7 min kilo-
metr olan marşrutu (Sian terminalı–Ak-
tau–Abşeron stansiyası) 11 günə qət edib. 
Multimodal daşıma zamanı konteynerlər 
Qazaxıstan limanında yenidən yüklənərək 
Xəzər dənizi ilə Bakı Beynəlxalq Dəniz Ti-
carət Limanına, oradan isə Abşeron stansi-
yasına çatdırılıb.

Bu hadisə, sadəcə, Orta Dəhlizin inki-
şaf etdirilməsi və yeni yüklərin cəlb edil-

məsi baxımından əhəmiyyət daşımırdı. 
Ortada Avrasiya enerji təhlükəsizliyinin 
təminatçısı rolunda çıxış edən Çin, Qa-
zaxıstan və Azərbaycanın strateji birliyi 
faktı var. 

Məhz kənar müdaxilələrə birgə sipər 
çəkilməsi məsələsinə də toxunan siyasi 
ekspert bu müstəvidə Azərbaycanın qətiy-
yətli davranışını xüsusi olaraq vurğuladı: 
“Bədxahlarımızın pozuculuq fəaliyyəti-
ni, destruktiv hərəkətlərini bundan sonra 
da görəcəyik. Amma bu, bizi qətiyyən 
qorxutmalı deyil. Çünki Azərbaycanın 
Türk Dövlətləri Təşkilatındakı etibar-
lı məsləkdaşları ilə yanaşı, Çin, Pakis-
tan kimi strateji tərəfdaşları da var. Bu 
baxımdan, Çin, Qazaxıstan və Azərbay-
canın sarsılmaz birliyini kənardan sarsıt-
maq cəhdlərinin hamısı iflasa uğrayacaq. 
Sağlam əməkdaşlıq mühitini formalaş-
dıran “üçlük”, eyni zamanda, bölgədə 
beynəlxalq hüququn, bəşəri dəyərlərin tə-
minatçısı kimi çıxış edir. Qardaş Türkiyə-
nin də istəyi ondan ibarətdir ki, bölgədə, 
xüsusilə, Qafqazda problem yaranmasın. 
Avrasiyada sabitlik dirəklərini daha da 
möhkəmləndirmək üçün bizim həm istə-
yimiz, həm də bacarığımız var”.            

***
Çin lideri Astana səfərində münasi-

bətlərin xüsusi formatını daha da dərin-
ləşdirməyə hazır olduğunu bildirib. Bu 
kontekstdə təkcə regionun deyil, bütün 
dünyanın sabitliyinə və rifahına töhfə verə-
cəyini vurğulayan Si Cinpin inkişaf etmək-
də olan ölkələrin geniş spektrinin maraq-
larının qorunmasını nəzərdə tutan həqiqi 
çoxtərəflilik prinsiplərinin həyata keçiril-
məsinə xüsusi diqqət yetirib. O, həmçinin 
beynəlxalq hüququn aliliyini təmin edən 
BMT ilə beynəlxalq sistemin gücləndiril-
məsinin vacibliyini önə çəkib. Çin lideri 
hüquq-mühafizə və müdafiə sahəsində 
ikitərəfli və çoxtərəfli əməkdaşlığın geniş-
ləndirilməsinin vacibliyini qeyd edib ki, bu 
da terrorizm, separatizm və ekstremizmə 
qarşı mübarizəni gücləndirəcək.

Sonda onu da qeyd edək ki, ÇXR 
Sədrinin Astanaya rəsmi səfərinin davam 
etdiyi  günlərdə Qazaxıstan Prezidenti 
Türkdilli Dövlətlərin Parlament Assamble-
yasının (TürkPA) iştirakçıları olan ölkələ-
rin parlament spikerləri ilə görüşüb, O, 
TürkPA-nı mühüm siyasi platforma adlan-
dırıb. Assambleyanın fəaliyyəti sayəsində 
türk həmrəyliyinin ildən-ilə gücləndiyi-
ni və bunun bütün türk dünyasının bey-
nəlxalq nüfuzunun artmasına töhfə verdi-
yini vurğulaması ayrıca qeyd olunmalıdır: 
“Ölkələrimizi ümumi yaxınlaşma istəyi 
birləşdirir”. 

Beləliklə, deyə bilərik ki, Qazaxıstan 
formalaşmaqda olan yeni dünya düzənin-
də fəal və konstruktiv rol oynayan, qlobal 
güc mərkəzləri arasında manevr edən və 
Qərbdən Şərqə kimi bütün əsas sahələrdə 
tərəfdaşlıq əlaqələri inkişaf etdirən “orta 
güc” dövləti statusunu inamla möhkəm-
ləndirir. Astanadan dünyaya verilən əsas 
mesajlardan biri kimi Avrasiya məkanında 
sabitliyin qarantı sayılan Çin–Qazaxıstan–
Azərbaycan “üçlüy”ünün daha geniş pers-
pektivə hesablanan əməkdaşlığının üfüqlə-
rinə böyük inamın ifadəsi oldu.    

